
 
 

1 Jan 4:7-9  HCV 
7 ¶ Mezanmi, se pou nou yonn renmen lòt paske renmen soti nan Bondye. Moun ki gen 
renmen nan kè yo, se pitit Bondye yo ye. Yo konnen ki moun Bondye ye. 8 Moun ki pa gen 
renmen nan kè yo, yo pa konn Bondye, paske Bondye se renmen menm.  9 Men ki jan Bondye 
fè nou wè jan li renmen nou. Li te voye sèl pitit li a sou latè pou l' te ka ban nou lavi. 
 
 
 

Matye 5:17  HCV 
¶ Pa mete nan tèt nou mwen vin aboli lalwa Moyiz la ak sa pwofèt yo te moutre nou. Mwen pa 
vin pou aboli yo, mwen vin moutre sa yo vle di tout bon. 
 
 
 

1 Jan 4:15-17 HCV 
15 Moun ki rekonèt Jezi pou Pitit Bondye a, Bondye fè yonn ak yo, yo fè yonn ak Bondye.         
16 Nou menm nou konnen jan Bondye renmen nou, nou kwè se vre. Bondye se renmen an 
menm. Moun ki gen renmen nan kè yo, yo fè yonn ak Bondye, Bondye fè yonn ak yo. 17 ¶ Nou 
konnen nou renmen Bondye tout bon lè kè nou pa kase pou jou jijman an, paske n'ap viv nan 
lemonn tankou Kris la t'ap viv. 
 
 
 

Ròm 5:5 HCV 
Espwa sa a p'ap janm twonpe nou, paske Bondye te fè nou wè jan l' renmen nou lè li ban nou 
Sentespri li. 
 
 
 

Ròm 8:10 HCV 
¶ Men, si Kris la ap viv nan ou, kò ou te mèt mouri akòz peche a, Lespri Bondye a ap ba ou lavi, 
paske ou jwenn gras devan Bondye. 
 
 
 

Jid 20-21 HCV 
20 Men, nou menm, mezanmi, annou kontinye grandi toujou nan konfyans nou k'ap fè nou viv 
pou Bondye nèt ale. Avèk pouvwa Sentespri a, annou lapriyè san rete.  21 Rete fèm nan 
renmen nou gen pou Bondye a, pandan n'ap tann Segnè nou, Jezikri, k'ap vin ban nou lavi ki 
p'ap fini an paske li gen pitye pou nou. 


